
Jibu swali moja tu la insha.  Jibu lako lazima liegemee kwenye angalau kazi mbili za Sehemu ya 

3 ulizojifunza na ulinganishe na ulinganue kazi hizi katika kujibu swali.  Majibu ambayo hayajadili 

angalau kazi mbili za Sehemu ya 3 hayatatuzwa alama za juu.

Tamthilia

1. Linganisha na ulinganue mbinu zilizotumika kuwasilisha kukua na kubadilika kwa mhusika mkuu 

katika tamthilia nzima kutoka kwa angalau wandishi wawili wa tamthilia ulizosoma.

2. Linganisha njia ambazo waandishi wa michezo ya kuigiza wanatumia kuwasilisha sifa hasi za 

wahusika wakuu katika angalau tamthilia mbili za waandishi tofauti.  Jadili kwa ujumla umuhimu wa 

sifa kama hizo katika tamthilia ulizosoma.

3. Waandishi wa michezo ya kuigiza mara nyingi huongeza mvuto katika michezo yao kwa kutoa 

zaidi ya hadithi moja.  Chunguza ni kwa jinsi gani mbinu hii inavyotumika katika angalau tamthilia 

mbili ulizosoma.

Riwaya

4. Riwaya nyingine hutumia sauti moja tu kusimulia hadithi, nyingine hutumia zaidi.  Linganisha jinsi 

sauti ya usimulizi ilivyotumika katika angalau kazi mbili ulizosoma, na athari zake.

5. Ni kwa kiasi gani mwisho wa riwaya hutoa suluhisho?  Kwa kurejelea kauli hii, linganisha miisho ya 

angalau riwaya mbili ulizosoma.

6. Waandishi wakati mwingine hutumia ucheshi kutilia mkazo wazo kuu.  Kwa kurejelea angalau kazi 

mbili ulizosoma, linganisha njia ambazo ucheshi umetumika na athari zake.

Ushairi

7. Linganisha mbinu zilizotumiwa katika kazi za angalau waandishi wawili ulizosoma kuwasilisha 

mtazamo fulani wa ulimwengu.

8. Ukirejelea kwa karibu angalau kazi mbili za washairi tofauti ulizosoma, jadili jinsi uteuzi wa maneno 

kwa uangalifu unawasaidia washairi hao kuandika ushairi unaogusa hisia za wasomaji.

9. Linganisha na ulinganue jinsi angalau kazi mbili za washairi tofauti ulizosoma zimetumia mandhari 

fulani na athari zinazotokana nayo.

Riwaya ya mapenzi

10. Linganisha njia ambazo mgongano wa maslahi baina ya wapenzi unavyodhihirishwa katika 

angalau kazi mbili ulizosoma, na athari zake katika kazi hizo kwa jumla.

11. Riwaya za mapenzi mara nyingi hutegemea mabadiliko yasiyotegemewa katika msuko ili 

kumshirikisha msomaji.  Ukirejelea kazi za angalau waandishi wawili ulizosoma, linganisha ni kwa 

njia gani na kwa athari gani zinafanya hivi.

12. Waandishi wa riwaya za mapenzi huwasilisha wahusika wao kama mifano ya kuigwa.  Jadili uhalali 

wa madai haya ukirejelea kwa karibu angalau kazi mbili ulizosoma.

